
12. 13. Kap.
545
Korinthialaǯaidi.






28 Ja Ibmel bigjam læ særvvegoddai vuost muttomid apostalen, nubbadašši prophetaid, goalmadašši oapategjid, ja de muttomid, guđek væǥalaš daǥoid dakkek, de vela muttomid, gæin arbmoaddaldaǥak læk buorredet, vækketet, rađđit, moadde gielaid sardnot.

29 Lækgo buokak apostalak? lækgo buokak prophetak? lækgo buokak oapatægjek? lækgo buokak væǥalaš daǥoid dakkek?

30 Lækgo buokain arbmoaddaldaǥak buorredet? lækgo buokak giellalaǯak? lækgo buokak čilggijægjek?

31 Mutto vainotækket buoremus arbmoaddaldaǥaid! ja ain vela mon čajetam digjidi buoremus gæino.



13. Kapittal.




1 Jos buok olbmui ja engeli gielaid mon sarnušim, mutto rakisvuotta muo duokken i læk, de dušše čuogjel væikke, daihe skilladægje biello læm.

2 Ja jos prophetalaš addaldak must læk, ja buok čieǥosvuođaid mon dieđam, ja buok dietto must læ, ja jos must buok ossko læ, atte vela varid mon sirdašim, mutto rakisvuotta muo duokken i læk, de im manenge læk.

3 Ja jos buok æloidam vaivašidi mon juoǥadam, ja jos rubmašam dokko addam balddujubmai, mutto rakisvuotta muo duokken i læk, de i mikkege munji avkken boađe.

4 Rakisvuotta gierdavaš læ, buorremiellalas læ; rakisvuotta gađašvuođa i ane; rakisvuotta i

